
�� Müasir Azərbaycan tarixinin 30 ildən artıq bir 
dövründə respublikamıza rəhbərlik etmiş Heydər Əliyev 
dövlətçilik salnaməsində elə bir irs yaratmışdır ki, onun 
öyrənilməsinə, təbliğinə və tətbiqinə hələ uzun illər 
böyük ehtiyac olacaqdır. Ulu öndərin müdrik dövlətçilik 
fəaliyyətinə xalqımız tərəfindən verilən yüksək qiymətin 
nəticəsidir ki, 1969-cu ildən başlayaraq 2003-cü ilə qədər 
davam edən zaman kəsiyi “Azərbaycan tarixinin Heydər 
Əliyev dövrü” kimi səciyyələndirilir. Ümummilli liderin 
Azərbaycanda siyasi hakimiyyətə xilasedici qayıdışı – 
1993-cü ilin 15 iyunu “Azərbaycan xalqının Milli Qurtuluş 
Günü” kimi hər il təntənə ilə qeyd edilir.

Dünyada nüfuzlu siyasi xa-
dim kimi tanınmış Heydər Əliyev 
Sovetlər Birliyi kimi nəhəng dövlətin 
rəhbərlərindən biri olmaqla öz 
fitri istedadı və şəxsi nüfuzu ilə 
fərqlənmişdi. Heydər Əliyev ilk 
azərbaycanlı idi ki, belə zirvəyə gəlib 
çıxmış, xalqına möhtəşəm xidmətləri 
ilə Azərbaycanın güvənc yerinə 
və bütün türk dünyasının fəxrinə 
çevrilmişdi. Hər zaman Azərbaycan 
xalqının mənafeyini düşünən Heydər 
Əliyev azərbaycanlı olması ilə fəxr 
edirdi. Dahi rəhbərin “...həmişə fəxr 
etmişəm, bu gün də fəxr edirəm ki, 
mən azərbaycanlıyam” müdrik kəlamı 
hər bir azərbaycanlının iftixarla 
səsləndirdiyi şüara çevrilmişdir.

Müstəqilliyin ilk illərində 
ölkənin məruz qaldığı hərbi təcavüz, 
Ermənistan–Azərbaycan, Dağ-
lıq Qarabağ münaqişəsinin ağır 
nəticələri, habelə ölkə daxilində 
vətəndaş müharibəsinin reallığa 
çevrildiyi bir şəraitdə xalqımızın 

yeganə ümidi dəmir iradəyə, yüksək 
idarəçilik keyfiyyətlərinə, geniş siyasi 
dünyagörüşünə malik xarizmatik lider 
olan Heydər Əliyevlə bağlı olmuşdur.

Xalqımız 20 Yanvar faciəsini 
yaşayarkən ümummilli lideri-
miz Moskvada Sovetlər Birliyi 
rəhbərliyini qətiyyət və cəsarətlə ifşa 
etmiş, imperiya siyasəti əleyhinə 
çıxaraq, doğma xalqı ilə bir yerdə ol-
duğunu bir daha nümayiş etdirmişdir.

Məhz belə mürəkkəb bir 
vəziyyətdə, 1993-cü ilin yayında ulu 
öndər xalqın çağırışı ilə respublika 
rəhbərliyinə qayıtdı. Xalqımızı və 
dövlətimizi böyük təhlükələrdən xilas 
etmək, müstəqil Azərbaycan dövlətini 
qurmaq missiyasını “ömrümün qalan 
hissəsini də xalqıma bağışlayıram”. 
söyləməklə başlayan Heydər Əliyev 
nadir və iti dövlətçilik zəkası, cəsarəti 
və sarsılmaz iradəsi ilə Azərbaycanda 
keçmiş Sovetlər Birliyindən miras 
qalmış rejimlə daban-dabana zidd 
olan demokratik-hüquqi dövlət yarat-

mağı bacardı.
Müstəqilliyin qorunmasının 

onun əldə edilməsindən qat-qat 
çətin olduğunu bildirən dahi rəhbər 
Heydər Əliyev bu ağır vəzifənin 
öhdəsindən layiqincə gəldi. Heydər 
Əliyev dövlət müstəqilliyimizi əbədi 
və dönməz etdi, ölkəmizə sabit-
lik, sülh və əmin-amanlıq, siyasi 
islahatlar, demokratikləşmə, iqti-
sadi yüksəliş, sosial inkişaf gətirdi. 
Atəşkəsə nail oldu, iqtisadiyyatı 
dirçəltdi, Azərbaycanı tənəzzüldə 
olan dövlətdən inkişaf edən ölkəyə 
çevirdi. Respublikamızın beynəlxalq 
əlaqələrini möhkəmləndirərək, 
gələcək inkişafa hesablanmış neçə-
neçə layihənin, xüsusilə uğurlu neft 
strategiyasının təməlini qoydu. Düşü-
nülmüş xarici siyasət kursu ölkəmiz 
üçün təkcə siyasi dəstək deyil, həm 
də iqtisadi əməkdaşlıq və investisi-
ya imkanları yaratdı. Azərbaycanın 
günbəgün beynəlxalq nüfuzu artmağa, 
iqtisadiyyatın müxtəlif sahələrinə 

külli miqdarda xarici sərmayə yatırıl-
mağa başlanıldı.

Demokratik-hüquqi dövlət quru-
culuğu prosesi də tam ictimai-siyasi 
sabitlik bərqərar olunduqdan sonra 
həyata keçirildi. Ölkədə hüquqi dövlət 
qurmaq üçün ilk növbədə hakimiyyət 
bölgüsünə əsaslanan mükəmməl 
hüquq sistemi yaradıldı.

Ulu öndər məhkəmə-hüquq isla-
hatlarını demokratik, hüquqi dövlət 
quruculuğundan ayrılmaz hesab 
edərək, bu, iki prosesin birgə apa-
rılması istiqamətində ciddi tədbirlər 
həyata keçirmişdir. Məhkəmə-hüquq 
islahatlarının mühüm əhəmiyyətini 
vurğulayan ümummilli lider demiş-
dir: “Ölkəmizdə demokratik, hüquqi 
dövlət quruculuğu prosesi, təbii ki, 
məhkəmə-hüquq sisteminin islahatları 
ilə bərabər aparılmalıdır. Çünki bu 
amillər bir-birindən çox asılıdır. İndi 
Azərbaycanda həm siyasi, həm də 
iqtisadi islahatlar çox uğurla gedir. 
Ölkəmiz müasirləşir, yeniləşir, dünya 
birliyinin çox fəal və dəyərli üzvünə 
çevrilir, əlbəttə ki, məhkəmə-hüquq 
islahatları da ölkəmizin ümumi inki-

şafına öz töhfəsini verməlidir.” 
Heydər Əliyevin titanik fəaliyyəti 

nəticəsində müstəqil Azərbaycan Res-
publikasının yeni Konstitusiyası qəbul 
edildikdən sonra məhkəmə-hüquq 
islahatlarının aparılması daha da 
sürətləndirilməklə ulu öndərin 1996-
cı ilin fevralında imzaladığı fərmanla 
hüquqi islahatlar üzrə komissiya 
yaradılmışdır. Komissiya tərəfindən 
ictimai münasibətlərin müxtəlif 
sahələrini tənzim edən bir sıra qa-
nunların, o cümlədən prokurorluğun 
fəaliyyətinə aid müddəaları nəzərdə 
tutan normativ hüquqi aktların Avro-
panın aparıcı ekspertlərinin müsbət 
rəyini almış layihələri hazırlanmışdır. 
Bu layihələr əsasında qəbul edilmiş 
“Konstitusiya Məhkəməsi haqqında”, 
“Məhkəmələr və hakimlər haqqın-
da”, “Polis haqqında”, “Vəkillər 
və vəkillik fəaliyyəti haqqında”, 
“Əməliyyat-axtarış fəaliyyəti haqqın-
da” və digər qanunlar ölkənin hüquq 

sisteminin formalaşması prosesinə 
böyük töhfə olmuşdur. 

Milli prokurorluq orqanlarının 
tarixinin 1918-ci ildən başlanması-
na baxmayaraq, idarəetmənin digər 
sahələrində mövcud olsa da, proku-
rorluq işçilərinin peşə bayramı uzun 
illər ərzində qeyd edilməmişdir. Belə 
bir təşəbbüs məhz Heydər Əliyev 
tərəfindən göstərilmiş, ulu öndərin 
17 iyul 1998-ci il tarixli sərəncamına 
əsasən hər il oktyabrın 1-i Azərbaycan 
Respublikası Prokurorluğu işçilərinin 
peşə bayramı günü kimi təsis edil-
mişdir. 

Ümummilli lider 1998-ci il 28 
noyabr tarixdə prokurorluq orqanları-
nın yaradılmasının 80 illik yubileyinə 
həsr edilmiş təntənəli yığıncaqdakı 
tarixi nitqində dediyi “Prokurorluq 
peşəsi ağır, çətin peşədir. Amma, 
eyni zamanda, çox şərəfli, hörmətli 
peşədir. Mən arzu edərdim ki, siz 
həmişə bu peşəni şərəflə daşıyasınız”. 
kəlamı hər bir prokurorluq işçisinin 
gündəlik işində bütün bilik, qüvvə 
və bacarığını səfərbərliyə alaraq 
əməl etməyə çalışdığı fəaliyyət 

istiqamətinə çevrilmişdir. 
Ulu öndər Heydər Əliyevin 

respublika prokurorluğunun rəhbər 
işçiləri ilə 2000-ci il aprelin 26-da 
keçirdiyi görüş prokurorluq orqanla-
rının tarixində həlledici əhəmiyyətə 
malik dönüş nöqtəsi olmuşdur. Məhz 
bu görüşdə Heydər Əliyevin verdiyi 
proqram əhəmiyyətli göstərişlərin 
nəticəsi olaraq, həmin vaxtdan 
Azərbaycan Prokurorluğu orqan-
larında aparılan və bu gün də yeni 
müstəvidə davam etdirilən hərtərəfli 
islahatlar nəticəsində prokurorluğun 
fəaliyyətinin təkmilləşməsi, zəruri 
normativ-hüquqi bazanın yaradılması, 
ciddi tələbkarlıq şəraitinin forma-
laşdırılması, kadrların seçilməsinin 
yeni mütərəqqi formalarının tətbiqi 
təmin edilmiş, dövlətçiliyin və 
milli maraqların etibarlı qorunma-
sı, cinayətkarlığa qarşı mübarizə, 
vətəndaşların hüquq və azadlıqları-
nın müdafiəsi işi ən yüksək tələblər 

səviyyəsinə çatdırılmışdır. 
Demokratik prinsiplərə, mil-

li dövlətçilik ənənələrinə uyğun 
hazırlanmış “Prokurorluq haqqında”, 
“Prokurorluq orqanlarında qulluq 
keçmə haqqında”, “Prokurorluq 
işçilərinin xidməti vəsiqəsi haqqın-
da”, “Prokurorluq orqanları işçilərinin 
fərqlənmə nişanları və xüsusi geyim 
forması haqqında”, “Prokurorluğun 
rəsmi emblemi haqqında” və digər 
qanunvericilik aktlarının qəbul 
edilməsi, normativ sənədlərin onun 
tərəfindən təsdiq edilməsi nəticəsində 
prokurorluğun fəaliyyətinin hüqu-
qi tənzimlənməsi prosesi dövrün 
tələblərinə cavab verən səviyyəyə 
yüksəlmişdir. “Azərbaycan Res-
publikası prokurorluq orqanları 
işçilərinin maddi və sosial təminatı 
haqqında” 8 oktyabr 2002-ci il tarixli 
sərəncamla keçid dövrünün obyektiv 
çətinliklərinin mövcud olduğu bir 
şəraitdə prokurorluq işçilərinin maddi 
və sosial təminatları beynəlxalq stan-
dartlar səviyyəsinə qaldırılmışdır. 

Heydər Əliyevin imzaladığı 
2001-ci il 19 iyun tarixli fərmanla 

təsdiq edilmiş “Prokurorluğa işə 
qəbul olunmaq üçün namizədlərlə 
müsabiqə keçirilməsi qaydaları 
haqqında Əsasnamə” Azərbaycan 
Prokurorluğunda aparılan islahatların 
ən böyük uğurlarından biri olmuşdur. 
Prokurorluq orqanlarına işə qəbulun 
demokratik prinsiplər əsasında, 
şəffaf prosedurlarla müsabiqə yolu 
ilə həyata keçirilməsinin nəticəsidir 
ki, prokurorluğun kadr tərkibinin 
hərtərəfli dünyagörüşü olan, savad-
lı və yüksək mənəvi keyfiyyətlərə 
malik, vətənpərvər, dövlətçilik 
ideyalarına sadiq gənc hüquqşünaslar 
hesabına mütəmadi yeniləşdirilməsinə 
nail olunmuşdur. Kadr siyasəti həyata 
keçirilərkən ümummilli liderin 
aforizmə çevrilmiş kəlamı - “Sağ-
lam mənəviyyat hər bir prokurorluq 
işçisi üçün, qanun keşiyində duran 
bizim hər bir məmurumuz üçün əsas 
meyar olmalıdır. Əgər bu yoxdursa, o 

insan nə qədər yaxşı işləyirsə işləsin, 
bizim tələblərimizə cavab verə 
bilməyəcəkdir. Bizim tələblərimiz isə 
qanundur, qanunun aliliyidir”, – əsas 
meyar olmuşdur. 

Ulu öndərin dediyi – 
“Azərbaycan Prokurorluğunun inkişaf 
etməsində dövlət qayğısı bu gün də, 
gələcəkdə də olacaqdır. Buna əmin 
ola bilərsiniz. Azərbaycan Prezidenti 
kimi, mən Azərbaycan Prokurorluğu-
na inanıram, güvənirəm və arxalanı-
ram” sözləri prokurorluq işçilərində 
böyük ruh yüksəkliyi yaratmışdır. 
Azərbaycan Respublikasının Kons-
titusiyasına 2002-ci ilin avqust 
ayının 24-də keçirilmiş referendumla 
edilmiş dəyişikliklərlə prokurorluğa 
qanunvericilik təşəbbüsü hüququ-
nun verilməsinin hüquq sisteminin 
təkmilləşdirilməsində və inkişafında 
mühüm əhəmiyyəti olmuşdur.

Böyük qürur hissi ilə deyilməlidir 
ki, ulu öndərin siyasi kursunu və 
strateji inkişaf konsepsiyasını uğurla 
davam etdirən Prezident İlham 
Əliyev tərəfindən prokurorluğun 
fəaliyyətinin dünya standartları 
səviyyəsində təkmilləşdirilərək, ən 
yüksək beynəlxalq tələblərə uyğun 
formalaşdırılması prosesi həyata 
keçirilir, ümumiyyətlə prokurorluq 
orqanlarına hərtərəfli qayğı və diqqət 
göstərilir. Prokurorluq orqanlarının 
müasir dövrün tələblərinə cavab verən 
dövlət orqanı səviyyəsinə uyğun 
təkmilləşdirilməsində Prezident 
İlham Əliyevin 27 sentyabr 2008-
ci il tarixli sərəncamı ilə təsdiq 
edilmiş “Azərbaycan Respublika-
sı Prokurorluğunun fəaliyyətinin 
müasirləşdirilməsinə dair 2009-2011-
ci illər üçün Dövlət Proqramı” xüsusi 
əhəmiyyətə malikdir. Habelə, cənab 
Prezidentin “Korrupsiyaya qarşı 
mübarizə haqqında Azərbaycan Res-
publikası Qanununun tətbiq edilməsi 
barədə” 2004-cü il 3 mart tarixli 
sərəncamı ilə korrupsiya cinayətləri 
üzrə ixtisaslaşmış dövlət antikorrup-
siya orqanının – Korrupsiyaya Qarşı 
Mübarizə İdarəsinin Azərbaycan Res-
publikasının Baş prokuroru yanında 
yaradılması prokurorluğa olan inam 
və etimadın təzahürüdür.

Müasir Azərbaycan dövlətinin 
qurucusu və memarı, xalqımızın 
xilaskarı olan ümummilli lideri-
miz Heydər Əliyevin siyasi kursu 
bundan sonra da uzun illər boyu milli 
dövlətçiliyimizin inkişafına xidmət 
edəcəkdir.

Elçin ƏLİYEV, 
Zəngilan rayon prokuroru 

vəzifəsini icra edən, 
ədliyyə müşaviri

�� Bəşəriyyətin tarixi təkamül prosesi göstərir ki, hər bir 
xalqın milli-mənəvi irsini, mental-əxlaqi dəyərlərini qoruyub 
saxlamaq, genetik yaddaşını, tarixi kimliyini, özünəməxsusluğunu 
gələcək nəsillərə ötürmək kimi çətin missiya onun taleyində 
müstəsna rol oynamış fenomenal şəxsiyyətlərin fəaliyyəti ilə bağlı 
olmuşdur. Nəcib əməllər sahibi olan belə insanlar həmişə saf və 
ali məqsədlər uğrunda mübarizənin önündə dayanmış, əlverişli 
siyasi şansdan böyük məharətlə, ustalıqla bəhrələnmiş, xalqın 
düşüncə sistemini, mental xüsusiyyətlərini istənilən ictimai-
iqtisadi formasiyada hifz edərək möhkəm mənəvi təməl üzərində 
gələcəyə doğru inamla addımlamışlar. 

Ötən əsrdə Azərbaycan xal-
qının dünya siyasi arenasına bəxş 
etdiyi nadir şəxsiyyət olan Heydər 
Əliyev də Azərbaycan Xalq 
Cümhuriyyətinin süqutundan sonra 
siyasi reallıqdan çıxıb ideya for-
masında azərbaycanlıların istiqlal 
duyğularında qığılcım kimi közərən 
milli dövlətçilik düşüncəsini – əsrin 
70-ci illərinin əvvəllərindən başlaya-
raq əsrin sonlarına doğru – müstəqil 
Azərbaycan dövləti kimi əzəmətli 
reallığa qovuşdurmuşdur.

Digər mədəni xalqlarda olduğu 
kimi, Azərbaycan xalqının da elita-
sının formalaşması uzun tarixi dövrü 
əhatə edir. Əsl ziyalıları, müasir 
inkişafın tələblərinə cavab verən, 
xalqın dünyada tanınmasına ürəkdən 
çalışan milli elitanı formalaşdırmaq 
heç də asan iş deyildir. Bu yöndə bir 
sıra Azərbaycan sərkərdələri tarix 
boyunca mühüm əmək sərf etmişlər. 
Ümummilli lider Heydər Əliyev 
bəzi ideoloji çətinliklərə baxmaya-
raq hələ sovet dövründən etibarən 
Azərbaycan xalqının önəmli ziyalıla-
rının yetişdirilməsi məsələsinə xüsusi 
diqqət yetirməyə başlamışdır. 

Qeyd etmək lazımdır ki, elmi 
idarə etmək yüksək intellekt, bilik, 
bacarıq və erudisiya tələb edir. Bütün 
bu keyfiyyətləri özündə yaşadan 
Heydər Əliyevin Azərbaycan  Kom-
munist Partiyası Mərkəzi Komitəsinin 
birinci katibi olduğu dövrdə, XX əsrin 
70-80-ci illərində Elmlər Akademiya-
sının alimlərinin fəaliyyəti dünyanın 
elmi ictimaiyyəti tərəfindən yüksək 
qiymətləndirilmişdir. İqtisadiyyat və 
elm sahəsində nailiyyətlərinə görə 
Azərbaycan  Elmlər Akademiyası 

“Xalqlar Dostluğu” ordeninə layiq 
görülmüşdü. Bu yüksək mükafa-
tı 1975-ci ildə ümummilli lider 
şəxsən özü təqdim etmişdir. Onun 
Azərbaycan elminə qayğısı sayəsində 
Elmlər Akademiyasının daha müasir 
elmi elitası formalaşmış və dünya 
elmi arenasında öz yerini tapmışdır. 

Ulu öndər xalqın elmi-intellektual 
potensialının möhkəmləndirilməsinə 
daim diqqət yetirmişdir. Biz tam 
əminliklə deyə bilərik ki, 1969-cu ildə 
respublikada hakimiyyətə gəldikdən 
sonra o, Azərbaycanda güclü ziyalı 
təbəqəsinin, yeni elitanın formalaşması 
məsələsinə xüsusi diqqət yetirmişdir. 

Tarixi faktlar göstərir ki, ulu 
öndər respublikaya birinci rəhbərliyi 
dövründə böyük siyasi ustalıqla xalq-
da milli özünüdərk hissini gücləndirə, 
habelə milli kimliyi, düşüncə sistemi 
barədə dolğun təsəvvür formalaşdıra 
bilmişdir. Həmin illərdə milli-mənəvi 
dəyərlərə nihilist baxış tədricən 
aradan qalxmış, klassik ənənə ilə 
müasir ədəbi irs arasında yaranan 
möhkəm mənəvi-ideoloji körpü milli 
düşüncənin düzgün məcrada inkişafı-
na səbəb olmuşdur.

Azərbaycan elitası, sözün 
əsl mənasında, Heydər Əliyevin 
Azərbaycan SSRİ idarə etdiyi dövrdə 
formalaşdı. SSRİ-nin neft və qaz na-
ziri vəzifəsində işləmiş azərbaycanlı 
mütəxəssis Sabit Orucov Respublika 
Elmlər Akademiyasının müxbir üzvü 
seçilmiş, iki dəfə “Lenin” ordeni 
ilə təltif olunmuşdur. O, Tümen 
vilayətində neft hasilatının sürətlə 
inkişafını təmin edən texniki-texno-
loji kompleks həllinin tətbiqinə görə 
və dəniz-neft yataqlarının kəşfi və 

istismarına görə o vaxtın ən böyük 
mükafatlarına layiq görülmüşdü.

Sosialist Əməyi Qəhrəmanı, 
Lenin mükafatı laureatı, geologiya-
minerologiya elmləri doktoru, SSRİ 
geologiya nazirinin birinci müavini, 
Tümen vilayətində 20-dən artıq 
neft yataqlarını kəşf etmiş Fərman 
Salmanov nəinki Azərbaycan, hətta 
sovet elitasını təmsil edən şəxsiyyət 
olmuşdur. Adını çəkdiyimiz bu 
şəxslər Sovet elitasını təmsil etməklə 
yanaşı, Sovet İttifaqının enerji 
təhlükəsizliyini də təmin etmişlər. 

1980-ci illərin sonun-
da Azərbaycan ziyalılarının 
düşüncəsində milli ideya anlayışı 
formalaşırdı. Bu dövrü Azərbaycan 
xalqının siyasi dirçəliş dövrü ad-
landırmaq olar. Çünki 1969-cu ildə 
hakimiyyət sükanını qəbul edən ulu 
öndər ictimai şüurun, milli mənlik 
şüurunun formalaşmasının yeni 
mərhələsinin əsasını qoymuşdu. 

1987-ci ilin sonu 1988-ci 
ilin əvvəllərində xalq hərəkatının 
genişlənməsi, sonra isə 20 Yanvar 
hadisəsi ilə xalqın düşüncəsində 
müstəqil dövlət qurmaq ideya-
sı dərin kök salmağa başladı. 
Bu ideyanın ətrafında Moskva-
da yaşayan Azərbaycan elitası, 
mərkəzində isə məhz böyük siyasi 
xadim Heydər Əliyev dururdu. 
Vaxtilə azərbaycançılıq məfkurəsini 
əsərlərində təbliğ etdiklərinə görə 
şovinizmdə, millətçilikdə günah-
landırılan, təqiblərə məruz qalan 
Bəxtiyar Vahabzadə, Xəlil Rza 
Ulutürk, Anar, Ziya Bünyadov kimi 
şəxsiyyətləri ən çətin məqamlarda 
qoruyan Heydər Əliyev milli kökə 
bağlı şəxsiyyət olduğunu bir daha 
sübuta yetirmişdir. 

Zəruri resurs potensialına malik 
olan siyasi elita dövlət idarəçiliyinin 
əsas vəsiləsidir. O, daxilən tez birləşən 
sosial qrup olub, siyasət sahəsində 
mühüm strateji qərarlar qəbul edir. 
Hakim elitanı bir qrup kimi xüsusi 
dəyərlər, onun üzvləri və sektorlarının 
münasibətlərini tənzimləyən norma-
lar birləşdirir. Hakimiyyət və dövlət, 
ölkənin və dünyanın inkişafı, ictimai 
problemlər, xalq və onun dövlətinin 

idarəçiliyində iştirakı barədə elitanın 
öz fikri və təsəvvürləri vardır. 

Qeyd etmək lazımdır ki, so-
vet dövrü siyasi leksikonunda elita 
ifadəsi işlədilmirdi. Söhbət ancaq ali 
partiya-dövlət nomenklaturasından 
gedə bilərdi. Orta və aşağı vəzifəli 
nomenklaturada  xüsusi millətlərin 
nümayəndələri təmsil olunurdu. 
SSRİ-nin dağılmasından sonra elita-
nın malik olduğu mürəkkəb struktur 
dezinteqrasiya dövrünü keçirmişdir. 
Perspektivli alimlərin bəziləri elmdən 
uzaqlaşaraq, biznes sahəsini seçmiş, 
digərləri isə xaricə mühacirət etmişlər. 
Bu kontekstdə, demək olar ki, yeni 
siyasi elita sovet elitası əsasında de-
yil, postsovet elita qruplarının bazası 
əsasında formalaşmışdır.

  Sovet dövründə Azərbaycanın 
sürətli inkişafı bilavasitə Heydər 
Əliyevin adı ilə bağlıdır. Buna əmin 
olmaq üçün onun rəhbərliyi dövründə 
ölkənin həyatının bütün sahələrində 
inkişafı əyani əks etdirən statistik 
məlumatlarla tanış olmaq kifayətdir.

1970-1980-ci illərdə Heydər 
Əliyevin şəxsi təşəbbüsü ilə hər 
il azərbaycanlı gənclər ölkənin 
nüfuzlu ali məktəblərində təhsil 
almaq üçün göndərilirdi. Ulu öndər 
azərbaycanlı gənclərin Rusiyanın 
nüfuzlu universitetlərində təhsil 
almaları üçün əlavə yerlər ayrılma-
sına nail olur  və sovet dövründə 
bu ölkənin ali məktəblərində təhsil 
alan gənclərimizin sayı artırdı. Əgər 
1969-1970-ci tədris ilində təhsil 
almaq üçün 47 gənc göndərilmişdisə, 
1975-ci ildə bu göstərici 14 dəfə 
artaraq təxminən 700 nəfərə  çat-
mışdı. Bu sahədə artım sonrakı 
illərdə də davam etdirilmişdi. Əgər 
1970-ci ilə qədər təhsil almaq üçün 
respublikadan kənara göndərilənlər 
içərisində azərbaycanlılar yalnız 
40 faiz təşkil edirdisə, 1976-cı ildə 
Heydər Əliyevin uzaqgörən siyasəti 
nəticəsində bu rəqəm 85, 1977-ci ildə  
92, 1980-ci ildə 97,6 faizə  çatmışdır.

Statistik məlumatlardan görün-
düyü kimi, məhz Heydər Əliyevin 
hakimiyyətə gəlməsi ilə respublikada 
nəhəng quruculuq işləri geniş vüsət 
almışdır. Həmin illərdə təhsil almış 

gənclər ölkədə quruculuq işlərində 
fəal və yaxından iştirak etmişlər. 
Gənclərin SSRİ-nin müxtəlif ali 
tədris müəssisələrində təhsil alması 
nəticəsində respublika yüksək ixti-
saslı mütəxəssislərlə təmin olunmuş 
sənaye, elm və mədəniyyətin müxtəlif  
sahələrində  qabaqcıl mövqeyə çıx-
mışdır.

Gənclərin bir hissəsi Vətənə 
qayıtmayaraq, postsovet respubli-
kalarında Azərbaycanın intellektual 
bazasını təşkil etmişdir. Bu gün 

onların çoxu Rusiya Federasiyasının 
və Müstəqil Dövlətlər Birliyinə daxil 
olan digər  respublikaların elmi və 
yaradıcı elitasında yer alır. Bizim 
qənaətimizə görə, bugünkü elmi 
diasporun çoxsaylı və perspektivli 
hissəsini sovet dövründə formalaş-
mış alimlər təşkil edirlər. Onların 
sırasında Rusiya Federasiyasında 
yaşayan dünya şöhrətli rəssam Tahir 
Salahov, tanınmış iş adamı, sahibkar 
Araz Ağalarov, “Lukoyl”un prezidenti 
Vahid Ələkbərov,  bunlardan savayı 

tibb elmləri doktoru M.Məmmədov, 
tibb elmləri doktoru S.Həbibov, şair 
A. Axundova, Ukrayna politoloqu O. 
Babayev, aktyor T. Bədəlbəyli, yazıçı 
E. Bağırov, jurnalist U. Zeynalova, 
beynəlxalq şahmat qrossmeysteri E. 
Mirzəyeva, MDTY-nun professoru Q. 
Sadıxov kimi Azərbaycan elitasının 
bir hissəsi olan dəyərli şəxsiyyətlər 
vardır. Təəssüf ki təqdim etdiyimiz 
məqalədə bu sırada yer ala biləcək 
bütün həmyerlilərimizin adını çəkmək 
mümkün deyil. 

Hazırda iki yüzdən çox 
azərbaycanlı Birləşmiş Nüvə 
Tədqiqatları İnstitutunun 
layihələrində çalışır. Rusiya ilə 
Azərbaycan alimləri arasında sıx 
əməkdaşlıq münasibətləri mövcud-
dur. S.Hüseynzadə, Q.Mirzəyev, 
M.Bəşirov və A.Həbibovun adları ha-
zırda Rusiyanın ən görkəmli alimləri 
sırasında çəkilir.  2010-cu ildə ictimai 
təltiflər və görkəmli vətəndaşların 
xatirəsini əbədiləşdirmək üzrə 
Milli Komissiya Moskvada “Vətənin 
şöhrəti” meydanında Füzuli 
Fərəcovun abidəsinin qoyulması 
haqqında qərar qəbul etmişdir. O, 
XXI əsrin uçan aparatlarının istehsalı 
sahəsində çalışır və bu sahədə çox 
ciddi nailiyyətlərə imza atmışdır.  
Belarusiyada çalışan həmyerlilərimiz 
R.Sadıxov, A.İsmayılov və  
A.Məmmədov hələ İttifaq dövründən  
tanınmış alimlər hesab olunurlar.

 Bu gün Azərbaycan elitası 
Heydər Əliyev tərəfindən əsası qo-
yulmuş azərbaycançılıq ideologiyası 
ətrafında formalaşır. Qeyd etmək 
lazımdır ki, Azərbaycan Respub-
likasının Prezidenti İlham Əliyev 
xaricdə yaşayan azərbaycanlıları 
birləşdirmək və onların Azərbaycan 
elmi mühiti ilə əməkdaşlıqlarını 
möhkəmləndirmək sahəsində əlindən 
gələni əsirgəmir. Ümid edirik ki, xa-
rici həmvətənlərimizin potensialından 
Azərbaycan elmi naminə gələcəkdə 
də böyük işlər görüləcəkdir. 

